
GOUVÈNÈ CUOMO ANONSE PLIS PASE $14 MILYON DOLA POU REKRITE AK EDIKE PWOCHEN 

JENERASYON CHÈCHÈ SYANS STEM CELL 

 

Finansman pral pwomote pwogram biomedikal nan lekòl yo nan tout eta 

 

Gouvènè Andrew M. Cuomo jodia te anonse plis pase $14 milyon dola nan finansman ki disponib pou 

pwomote ak sipòte rechèch stem cell nan Eta New York. Syans Stem cell lajman konsidere pa ekspè yo 

tankou kle pou konprann ak tretre anpil nan maladi devastatè ki afekte Nouyòkè ak moun yo nan tout 

mond lan.  

 

“Bay pwofesè yo aksè a opòtinite ansèyman avanse youn nan pi bon fason nou ka ede yo abilite etidyan 

jodia yo pou yo vini syantis demen,” Gouvènè Cuomo te deklare. “Empire State fyè pou l yon lidè nan 

anpil domèn ki gen rapò a sante, e se espwa mwen ke pwogram sa pral ede plis Nouyòkè defini vizaj 

medsin modèn lan pou ane kap vini yo.” 

 

Eksperyans nan opòtinite rechèch sou stem cell pral disponib a pwofesè biyoloji lekòl pre-segondè ak 

segondè atravè pwogram ki te devlope pa òganizasyon non-pwofi oswa kolèj ak inivèsite piblik yo. 

Pwofesè yo pral pase sis a uit semèn pou fè rechèch nan yon laboratwa stem cell e yo pral pote 

eksperyans yo bay etidyan yo nan plan leson oswa aktivite aprantisaj pou ranfòse enterè nan rechèch 

stem cell.  

 

Finansman an disponib atravè Pwogram Syans Stem Cell Eta New York (NYSTEM) e li pral envesti nan 

rekòmandasyon Komisyon Stem Cell Empire State (ESSCB). NYSTEM administre pa antrepriz rechèch 

Stem cell Eta New York. 

 

Pwogram fòmasyon pwofesè vize pou ogmante apwovizyonman pwochen syantis stem cell yo nan ofri 

eksperyans mond reyèl ke pwofesè yo kapab pataje avèk etidyan yo kap eksplore syans ak teknoloji kòm 

yon potansyèl chemen karyè. Li pral egalman kiltive relasyon ant chèchè yo nan enstitisyon akademik yo 

ak pwofesè lekòl pre-segondè ak segondè.  

 

 



Haitian Creole 

RFA a disponib nan http://www.health.ny.gov/funding/rfa/0912220314. Aplikasyon yo kounye a sou 

revizyon e jiska $2.7 milyon dola disponib pou sipòte apeprè kat prim. 

 

Edikasyon enfòmèl Stem Cell atravè Mize ak Sant Syans RFA ap chèche pou atenn divès odyans avèk 

pwogram edikasyon enfòmèl sou prensip fondamantal yo, benefis ak dfikilte sou rechèch ak syans stem 

cell. Fòm “ansèyman aksidantèl” sa pral fèt atravè mize piblik ak seri konferans sant syans, enstriksyon 

entèaktif ak pwogramasyon ki baze sou entènèt, gwoup diskisyon ak lòt metòd ki destine pou yo alafwa 

agreyab ak edikasyonèl.  

 

NYSTEM pral atribye otan ke 30 kontra dezan, ki totalize jiska $4 milyon dola atravè RFA sa. Mize syans 

Eta New York ak sant syans ki santre sou moun, bèt oswa biyoloji vejetal e ki gen yon konsèy Rejan Chat 

Absoli elijib pou aplike. Plis enfòmasyon, enkli yon lis òganizasyon yo ki elijib, pral disponib nan 

http://www.health.ny.gov/funding/rfa/1106031155. Delè pou aplikasyon yo se 17 septanm 2014.  

 

Komisyonè Sante Eta pa entèrim Dr. Howard Zucker te deklare, “Pwogram tankou sa yo rive jwenn 

etidyan yo nan anviwonman ki pa-tradisyonèl, rann lasyans pi amizan. Inisyativ sa yo bwouye liy lan ant 

edikasyon ak rekreyasyon epi fè lasyans mwen entimidan pou etidyan yo nan tout laj.”  

 

Akoz siksè premye seri finansman an, NYSTEM te re-edite pwogram fòmasyon enstitisyonèl RFA li a. Li 

sipòte devlopman karyè ak fòmasyon dirèk poutèt li aspire syantis stem cell yo. Óganizasyon non-pwofi 

ki elijib oswa Enstitisyon gouvènman yo ka aplike pou yon total $7.5 milyon dola nan finansman jiska 

senk ane chak. NYSTEM pral afekte prim pou jiska kat òganizasyon pou sipòte pre-doktora ak pos-

doktora. RFA disponib nan http://www.health.ny.gov/funding/rfa/1009240111, e delè pou aplikasyon 

yo se 21 Out 2014.  

 

Pwogram Syans Stem Cell Eta New York (NYSTEM)  

 

NYSTEM se yon pwogram finansman rechèch stem cell plizyè milyon dola Eta New York, dezyèm pi gran 

nan peyi a. Li travay anba sipèvizyon Komisyon Stem Cell Empire State, misyon l se “pou pwomote yon 

kominote rechèch stem cell solid nan Eta New York ak pou akselere kwasans konesans syantifik osijè 

biyoloji stem cell ak terapi devlopman ak metòd dyagnostik daprè piwo standa etik, syantifik, ak medikal 

nan bi pou alevye maladi ak amelyore sante imen.” Grasa NYSTEM, Eta New York te envesti plis pase 

$300 milyon dola nan 35 enstitisyon Eta New York pou rechèch, enfrastrikti ak edikasyon depi kreyasyon 

l nan ane 2007. 

 

 

Konsèy Stem Cell Empire State te kreye pou avize Komisyonè Sante Eta New York osijè pwogram 

NYSTEM. Konsèy la fonksyone atravè de komite pèmanan ki te etabli nan lwa sante piblik. Komite 

finansman sipèvize solisitasyon, revizyon ak prim nan sibvansyon rechèch. Komite etik la chaje pou fè 

rekòmandasyon bay komite finansman pa rapò a nòm syantifik, medikal ak standa etik ki gen rapò a 

rechèch stem cell. 

